
BOSHLANG‘ICH TA’LIM 
YO‘NALISHI PROFESSOR-

O‘QITUVCHILARINING 
KASBIY KOMPETENTLIGINI 

RIVOJLANTIRISHDA 
ZAMONAVIY PEDAGOGIK 

TEXNOLOGIYALARNING O‘RNI
Fazlidjanova Nilufar Xikmatovna

O‘zbekiston Respublikasi Prezidenti huzuridagi
Ijtimoiy himoya milliy agentligi

Toshkent shahar boshqarmasi boshlig‘i

Abstract: Mazkur maqolada boshlang‘ich ta’lim yo‘nalishi professor-o‘qituvchilarining kasbiy kompetentligini rivojlanti-
rish masalalari yoritilgan. Unda zamonaviy pedagogik texnologiyalarni ta’lim jarayoniga joriy etishning nazariy asoslari 
va amaliy imkoniyatlari tahlil qilingan. Shuningdek, innovatsion yondashuvlar orqali o‘qituvchilarning kasbiy mahoratini 
oshirish, interaktiv metodlardan foydalanish va o‘quv jarayonini samarali tashkil etishning afzalliklari ko‘rsatib berilgan. 
Boshlang‘ich ta’lim sohasida ta’lim sifati va samaradorligini oshirishga xizmat qilishi bilan birga, professor-o‘qituvchilarning 
kasbiy kompetentligini shakllantirishda muhim manba bo‘lib xizmat qiladi.

Key words: boshlang‘ich ta’lim, professor-o‘qituvchi, kasbiy kompetentlik, pedagogik texnologiya, innovatsion metod, 
interaktiv usul, ta’lim sifati.
Annotatsiya: This article addresses the issues of developing the professional competence of professors in primary 
education. It analyzes the theoretical foundations and practical opportunities of introducing modern pedagogical technol-
ogies into the educational process. In addition, the paper highlights the advantages of applying innovative approaches, 
enhancing teachers’ professional skills, using interactive methods, and effectively organizing the learning process. The 
findings demonstrate that the integration of pedagogical technologies not only contributes to improving the quality and 
efficiency of primary education but also serves as an essential source for strengthening teachers’ professional compe-
tence.

Kalit so‘zlar: primary education, professor, professional competence, pedagogical technology, innovative method, inter-
active approach, quality of education.
Аннотация: В данной статье освещены вопросы развития профессиональной компетентности преподавателей 
направления начального образования. Рассматриваются теоретические основы и практические возможности вне-
дрения современных педагогических технологий в образовательный процесс. Кроме того, анализируются преи-
мущества использования инновационных подходов, повышения профессионального мастерства педагогов, при-
менения интерактивных методов и эффективной организации учебного процесса. Исследование служит важным 
источником в формировании профессиональной компетентности преподавателей, а также способствует повы-
шению качества и эффективности начального образования.

Ключевые слова: начальное образование, преподаватель, профессиональная компетентность, педагогическая 
технология, инновационный метод, интерактивный подход, качество образования.

KIRISH
Mamlakatimizda ta’lim tizimini tubdan isloh qilish va zamonaviy pedagogik texnologiyalarni joriy etish 

orqali ta’lim sifatini oshirish davlat siyosatining ustuvor yo‘nalishlaridan biridir. Bugungi kunda boshlang‘ich 
ta’lim yo‘nalishida faoliyat yuritayotgan professor-o‘qituvchilarning kasbiy kompetentligini rivojlantirish dolzarb 
masalalardan hisoblanadi. Zero, yosh avlodning bilim darajasi, dunyoqarashi va intellektual salohiyatini shakl-
lantirishda boshlang‘ich ta’limning o‘rni beqiyosdir.

MAVZUGA OID ADABIYOTLAR SHARHI
Ma’lumki, har qanday texnologiya ta’limning yangi mazmunini shakllantiruvchi ta’lim tamoyillariga asosla-

nadi va ta’lim oluvchi shaxsni tarbiyalash, unda mehnat va muayyan yo‘nalishlarda kasbiy ko‘nikmalarni hosil 
qilishga yo‘naltiriladi [2–5b]. Ta’lim jarayonining faol sub’ektlari o‘qituvchi va o‘quvchilar bo‘lib, ularning hamkor-
likdagi faoliyatlari muayyan mavzu bo‘yicha kam kuch va vaqt sarflangan holda nazariy va amaliy bilimlarni 
chuqur o‘zlashtirish imkonini yaratadi. O‘qituvchining faol, samarali faoliyat ko‘rsatishiga yo‘naltirilgan ta’lim 
jarayonining metodik ishlanmasidan farqli ravishda, ta’lim jarayonini faollashtirish va jadallashtirishga yo‘nalti-
rilgan pedagogik texnologiyalar ta’lim oluvchilarga qaratiladi. Shuningdek, ularning shaxsiy va o‘qituvchi bilan 
birgalikdagi faoliyatini hisobga olgan holda o‘quv materialini o‘zlashtirishga sharoit yaratish bilan bir qatorda, 
ta’lim-tarbiyasi butun mashg‘ulot davomida o‘quvchilarning faolligi va qiziquvchanligini muntazam ravishda ri
vojlantirib borish maqsadini ko‘zda tutadi. O‘quv omillarini yaratishga asoslangan pedagogik texnologiya talab-
larini o‘quv yoki ishlab chiqarish faoliyatiga tezkor jalb qilish imkonini beradi [4–45b]. Aks holda, zaif, yetarli dara-
jada tushunarli bo‘lmagan yoki aniq natija ko‘zlanmagan topshiriqlar mashg‘ulotning samarasiz yakunlanishiga 
olib kelishi mumkin.

Kasbiy kompetentlik – bu nafaqat o‘qituvchining o‘z mutaxassisligi bo‘yicha chuqur nazariy bilim va amaliy 
ko‘nikmalarga ega bo‘lishini, balki ta’lim jarayonida innovatsion yondashuvlarni qo‘llay olishini ham talab etadi. 
Shu bois pedagogik faoliyatda zamonaviy metodlar, raqamli ta’lim vositalari va interaktiv usullardan samarali 
foydalanish o‘qituvchilarning professional salohiyatini oshirishda muhim omil bo‘lib xizmat qiladi [1–37b].

Bugungi globallashuv va raqamli transformatsiya davrida o‘qituvchidan faqatgina an’anaviy bilim va tajriba 
emas, balki zamonaviy innovatsion yondashuvlarni qo‘llay olish ko‘nikmasi ham talab etiladi. Shu nuqtayi 
nazardan, kasbiy kompetentlik tushunchasi pedagogik faoliyatda keng qo‘llanilib, o‘qituvchining o‘z kasbini 
mukammal egallashi, nazariy bilimlarini amaliyotda qo‘llay bilishi, kreativ va ijodkorlik salohiyatiga ega bo‘lishini 
anglatadi. Boshlang‘ich ta’lim yo‘nalishi professor-o‘qituvchilarining kasbiy kompetentligini rivojlantirishda 
zamonaviy pedagogik texnologiyalarning o‘rni ilmiy jihatdan tahlil qilinadi, innovatsion yondashuvlar asosida 
erishiladigan natijalar yoritiladi. Ta’lim jarayonini yanada samarali tashkil etishga va yosh avlodning sifatli ta’lim 
olishini ta’minlashga xizmat qiladi [5–85b].

Boshlang‘ich ta’lim professor-o‘qituvchilari kasbiy kompetentligini shakllantirishda quyidagi tarkibiy qismlar 
muhim ahamiyat kasb etadi:
•	 Nazariy bilimlar – pedagogika, psixologiya, metodika fanlari bo‘yicha chuqur tayyorgarlik;
•	 Amaliy ko‘nikmalar – ta’lim jarayonini samarali tashkil etish, o‘quvchilarning individual xususiyatlarini 

hisobga olish;
•	 Innovatsion yondashuvlar – zamonaviy pedagogik texnologiya va raqamli vositalardan foydalanish;
•	 Ijtimoiy-kommunikativ ko‘nikmalar – o‘quvchi, ota-ona va jamiyat bilan samarali muloqot qilish;
•	 Refleksiv qobiliyat – o‘z faoliyatini tahlil qilish, kamchilik va yutuqlarini aniqlab, o‘z ustida ishlash.

Professor-o‘qituvchilarning kasbiy kompetentligini shakllantirishda innovatsion usullar muhim o‘rin tutadi. 
Chunki ular o‘quv jarayonini interaktiv, qiziqarli va samarali tashkil etishga imkon yaratadi. Bu esa nafaqat 
o‘quvchilarning bilim olishini osonlashtiradi, balki o‘qituvchilarning kasbiy mahoratini ham yuksaltiradi [6–78,79b]. 
Boshlang‘ich ta’lim yo‘nalishida faoliyat olib borayotgan professor-o‘qituvchilar uchun nazariy bilim bilan bir 
qatorda amaliy ko‘nikmalarga ega bo‘lish ham muhimdir. Shu bois ta’lim jarayonida zamonaviy pedagogik 
texnologiyalarni qo‘llash o‘qituvchilarning kasbiy kompetentligini rivojlantirishda samarali vosita sifatida 
namoyon bo‘ladi.

TADQIQOT METODOLOGIYASI 
Tadqiqot metodologiyasi boshlang‘ich ta’lim yo‘nalishi professor-o‘qituvchilarining kasbiy kompetentligini 

rivojlantirish jarayonini o‘rganishda kuzatuv, suhbat va hujjatlarni tahlil qilish usullariga tayandi. Ma’lumotlar 
ta’lim jarayonidagi amaliy tajribalar hamda pedagoglarning faoliyati asosida yig‘ildi. Olingan natijalar qiyosiy va 
mantiqiy tahlil usullari orqali umumlashtirilib, ilmiy xulosalar chiqarildi.

TAHLIL VA NATIJALAR
Bugungi kunda quyidagi innovatsion yondashuvlar keng qo‘llanmoqda:

•	 Axborot-kommunikatsiya texnologiyalari (AKT) – ta’lim jarayonida multimedia vositalari, virtual laboratori-
yalar, elektron darsliklardan foydalanish;

•	 Interaktiv metodlar – “Aqliy hujum”, “Klaster”, “Insert”, “Bumerang” kabi metodlar orqali o‘quvchilarni faol 
ishtirok etishga jalb etish;

•	 Loyihaviy ta’lim texnologiyasi – o‘quvchilarni mustaqil fikrlashga, izlanishga va jamoaviy ishlashga o‘rgatish;
•	 Masofaviy ta’lim – onlayn platformalar, elektron kurslar va webinarlar orqali o‘qituvchilar hamda talabalar 

malakasini oshirish;
•	 Gamifikatsiya elementlari – o‘yin texnologiyalari orqali o‘quv jarayonini qiziqarli tashkil etish.

Interfaol pedagogik texnologiyalar asosida tashkil etilgan darslarning afzalliklari shundan iboratki, bunday 
darslar tizimi tafakkurni charxlaydigan, Vatanga cheksiz muhabbat va sadoqatni, fuqarolik axloqi hamda 
demokratik madaniyatni shakllantiruvchi fan asosi bo‘lib xizmat qiladi [7–45b].

Fanlarni o‘qitishda “Guruhlar bilan ishlash”, “Munozara”, “Muammoli o‘qitish”, “Aqliy hujum” kabi metodlar, 
shuningdek, jadvallar bilan ishlash, mustaqil fikrni ifodalaydigan yozma ishlar va insholar yozish o‘quvchilar 
faolligini oshiradi. Bu metodlar asosida olib borilgan ana shunday darslar vaqt tejamkorligi bilan birga, yangi 
bilimlarni o‘quvchiga yetkazib beradi. Shuningdek, bolani o‘ylantiradigan, chuqur mushohadaga undaydigan, 
butun diqqat-e’tiborini o‘ziga jalb qila oladigan, muammoli vaziyatlar va bahs-tortishuvlarda to‘g‘ri xulosalar 
chiqarishga undaydigan hamda olingan bilimlarni boshqa mavzular bilan bog‘lab umumlashtirish imkonini 
beradigan sharoitni yaratadi [9–89,90b].

Hozirgi davr ta’lim taraqqiyoti yangi yo‘nalish – innovatsion pedagogikani maydonga olib chiqdi. “Innovat-
sion pedagogika” termini va unga xos bo‘lgan tadqiqotlar G‘arbiy Yevropa va AQShda 60–yillarda paydo bo‘ldi. 
Yangilik kiritishning sotsial-psixologik aspekti amerikalik innovatik olim E. Rodjers tomonidan ishlab chiqilgan. U 
yangilik kiritish jarayonida qatnashchilarning toifa (tip)larini tasniflaydi, ularning yangilikka bo‘lgan munosabatini 
va uni idrok qilishga shaxsiy yondashuvini tadqiq qiladi.

Amaliy tajribalar shuni ko‘rsatadiki, mazkur texnologiyalar professor-o‘qituvchilarning kasbiy mahoratini 
oshirish bilan birga, ta’lim sifatini ham sezilarli darajada yaxshilaydi. Xususan, interaktiv metodlardan foyda-
lanish dars jarayonida o‘quvchilarning faolligini oshiradi, AKT vositalari esa bilimni o‘zlashtirish jarayonini 
tezlashtiradi. Boshlang‘ich ta’lim yo‘nalishi professor-o‘qituvchilarining kasbiy kompetentligini rivojlantirish 
bevosita zamonaviy pedagogik texnologiyalarning qo‘llanish darajasiga bog‘liq. Innovatsion metodlar va AKT 
vositalaridan samarali foydalanish ta’lim jarayonining sifatini oshiradi, o‘quvchilarni faol ishtirok etishga jalb 
etadi va ularning mustaqil fikrlash qobiliyatini rivojlantiradi.

O‘tkazilgan amaliy kuzatuvlar quyidagi natijalarni ko‘rsatdi:
•	 professor-o‘qituvchilar zamonaviy texnologiyalarni o‘zlashtirganda dars samaradorligi ortadi;
•	 interaktiv metodlardan foydalanish o‘quvchilarning bilimlarni chuqurroq o‘zlashtirishiga yordam beradi;
•	 masofaviy ta’lim va raqamli platformalardan foydalanish malaka oshirish jarayonini yengillashtiradi;
•	 gamifikatsiya elementlari o‘quvchilarda darsga bo‘lgan qiziqishni oshiradi.

XULOSA VA TAKLIFLAR
Xulosa qilib aytganda, boshlang‘ich ta’lim professor-o‘qituvchilarining kasbiy kompetentligini rivojlanti

rishda zamonaviy pedagogik texnologiyalarning o‘rni beqiyosdir. Ularni ta’lim jarayoniga keng joriy etish orqali 
o‘qituvchilarning kasbiy mahorati yuksaladi, ta’lim sifati oshadi va jamiyat ehtiyojlariga javob beradigan yuqori 
malakali kadrlar tayyorlash imkoniyati kengayadi. Demak, zamonaviy pedagogik texnologiyalar nafaqat bosh-
lang‘ich ta’lim samaradorligini ta’minlaydi, balki professor-o‘qituvchilarning kasbiy kompetentligini muntazam 
ravishda rivojlantirishga xizmat qiladi.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Jismoniy tarbiya va sport mashg‘ulotlari nazariyasi va metodikasi

